
AZKEN XEDEA:


Liburuaren testua berridaztea.

HELBURUAK

1. Gelan lantzen diren zenbait testu ulertu.

2. Testu mota ezberdinak ezagutu.

3. Ahozko eta idatzizko testua errazak sortu.

4. Interesa azaldu.

5. Irakurketa bultzatu.

6. Irakurtzeko interesa bultzatu. 

7. Irakurketarako hainbat teknika ezagutu.

KONTZEPTUAK

1. Testu motak: narrazioa, elkarrizketa…

2. Ipuinari dagokion egitura sintaktikoa: denborazkoak, lokailuak…

3. Testuari dagokion hiztegia.

4. Aurreikuspenak: informazioa eman, eskatu, planifikatu, usteak adierazi…

PROZEDURAK

1. Testuak bereizi eta ezaugarriak identifikatu.

2. Osagaien analisia, konparazioa, harremanak aztertzea: irudia, egitura sintaktikoak.

3. Irakurmen orokorra, zehatza.

4. Testua ulertzeko estrategiak erabili: hiztegia, ulermen fitxak, marrazkiak…

JARRERAK

1. Irakurketarekiko interesa azaldu.

2. Ekintzetan parte hartu.

3. Irakurketarekin gozatu.

SEKUENTZIA DIDAKTIKOAREN PROZESUA.

1. FASEA

Irakurri baino lehen.

· Zertarako irakurriko dugu?

· Kokapena:

Liburua ikusi, ukitu, izenburua irakurri, egitura aztertu, itxura, testu mota, marrazkiak, hitz handiagoak, txikiagoak…

· Testuari galderak egin:

Zertaz doa? Asmatu, komentatu, nor den protagonista, nolakoa, zer gertatuko da, aurreikuspenak egin izenburua irakurrita.

2.FASEA

Irakurri bitartean:

· Marrazkiak irakurri, marrazkien garrantziaz ohartarazi.

· Ozenki irakurri (irakasleak) eta aurreikuspenak egin. Une batean gelditu eta saiatu asmatzen zer gertatuko den gero. Zer egingo du protagonistak?...

· Ikasleen irakurketa isila.

· Zalantzak argitu: esanahia eta egitura aldetik, ulertzen ez dena azpimarratu ondoren argitzeko.

· Komentarioak egin ulermena ahalbidetzeko. Gure hitzez kontatu.

3.FASEA

Irakurri ondoren.

· Ideia nagusiak atera galderarik gabe.

· Galderak egin denon artean erantzuteko.

· Elkarrizketaren garrantziaz ohartarazi: beste modu batez esaten ez dakiten gauza bat honen bidez esaten ahal dute. Gidoia

· Ulermen ariketak: hiztegia jokoen bidez landu, egia-gezurra, aukera anitzeko testa, ipuina ordenatu: marrazkiak eta testua, lotzeko ariketak...

4.FASEA

Ekoizpena/azken xedea.

Ikasleek ipuintxo bat asmatu beharko dute. Honetarako egun batean patiora aterako gara eta ikasleek zeruan ikusten dutena marraztu beharko dute. Honetarako plantilak emango dizkiegu. Marraztu eta gero, ipuintxo bat asmatu beharko dute.

METODOLOGIA.

Prozesua ahalik eta erakargarrien egin behar dugu. Honetarako ikasleek argi izan behar dute hasieratik azken xedea, hau da, bukaeran haiek asmatu behar dutela beste ipuintxo bat. Azken xedera heltzeko eman behar diren pauso guztiak ere ezagutu behar dituzte; une bakoitzean non dauden, zer falta den azken xedera ailegatzeko, faseak betetzen ari diren (fitxa edo ariketa guztiak egin diren) Hau guztia ikuspuntu ludiko batetik landuko da.

EBALUAZIOA

Behaketa zuzenean oinarrituko gara eta batez ere jarreretan:

· Azken xedea haiei aurkezterakoan nola hartzen duten.

· Eguneroko lanarekiko eta prozesuan zehar erakusten duten jarrera.

· Liburuarekiko interesa.

· Zailtasunen aurrean zer egiten duten: galdetzen duten ala ez.

· Azken ekoizpenaren inguruan: txukuntasuna, garbitasuna, zuzentasuna...

